
皇明從信錄卷六

　　　東莞　陳　建輯　　　　秀水沈國元訂

壬子〈洪武五年〉

正月元遺孽梁王把匝剌瓦爾密竊據雲南恃遠弗臣遣

翰林待制王禕行參政吳雲持詔往招諭之○戍遼東命

靖海侯吳禎總舟師由登萊轉運以餉之○復召用薛顯

上給賜銕劵授開國輔運推誠宣力武臣策祿大夫柱國

永城侯食祿一千五百石子孫世襲○議征沙漠　上謂

諸將曰今天下一家尙有三事未了一歷代傳國璽在胡

朱獲二統兵王保保未擒三前元太子不聞音問今遣汝

等查道征之於是令大將軍徐達總中道兵湯和等副之

出大同趨河林宋國公馮勝爲征西將軍傅友德陳德爲

副總西道兵出臨洮攻其肅曹國公李文忠爲征虜前將

軍顧時韓政曹良臣爲副領東道兵出北平攻上都每路

兵十餘萬共四十萬○徐達等兵入沙漠粮運不繼師疲

而還○馮勝等擊元岐王兵于別力篤山敗之斬首數千

級西取甘州趨西凉敗元將失刺罕至永昌又敗元將朵

兒只巴於虎剌罕口獲羊馬駝共十餘萬進拔肅州元平

章不花戰死降太尉鎖納兒等獲馬萬匹至瓜沙州敗其

守將獲羊馬二萬取亦集乃路敗兪寶丘勝等分布戍守

--

阨塞關塞而還○李文忠等兵擣應昌進可溫河至哈剌

莽來虜連遁去文忠曰兵貴神速千里襲人難多重負乃

留韓政駐輜重于驢駒河令士卒各持二十日粮兼程並

進至士剌河元將哈剌張蠻子列騎以待文忠督兵與戰

馬中流矢下馬持短兵接戰部將李榮以所乘馬授之文

忠得馬氣益厲遂力戰虜却追至騁海虜來益衆文忠據

險爲營示以單弱虜疑有伏遁去軍還失故道乏水渴死

者衆文忠患之至哥今麻思出野尋水脉忽所乘馬以足

跑地泉隨涌出三軍賴之乃爲文殺牲以祭顧時與文忠

分道入沙漠迷失道粮且盡遇胡兵士卒疲乏不能戰時

奮厲獨引麾下數百人躍馬大呼衝擊胡兵敗走之遂掠

其輜重羊馬還士卒復大振曹良臣至阿魯渾河孤軍深

入與虜戰没事聞　上痛悼之追封安國公塑像祭于功

臣廟○遣楊載詔諭琉球○命禁下第舉人摭拾主司

二月　上諭羣臣曰凡居官者任雖不同皆當盡職昔范

仲淹居官計日所爲必與日稱或有不及次日補之君子

盡心于國如此朝廷豈有廢事天下安得不治元之將亡

內外諸臣惟日餤肥甘不修職事生民疾苦漠若不聞紀

綱廢而人心日離遂致土崩朕每夜側席未明視朝常恐

廢怠民失所依卿等當體朕懷以修廢職○户部言四川

